
 
 
 

MEĐUNARODNI FOTO KONKURS  
NA TEMU „SLIV RIJEKE SAVE – PRIRODA  ZA VODE“ 

 

Svaka rijeka i njen sliv čine raznolika staništa za vrste koje obogaćuju život u njenom slivu - život 
ljudi različitih kultura, naroda i zemalja, što vrijedi i za rijeku Savu, koja protiče kroz četiri države: 
Sloveniju, Hrvatsku, Bosnu i Hercegovinu i Srbiju. Dužina rijeke Save do ušća u Beogradu iznosi 
oko 945 km, dok zajedno sa dužim izvornim krakom, Savom Dolinkom, njena ukupna dužina 
iznosi 990 km. Dužina plovnog puta rijeke Save je 594 km. Njen sliv, s površinom od približno 
97.700 km2, obuhvata dio teritorije Slovenije, Hrvatske, Bosne i Hercegovine, Srbije, Crne Gore i 
vrlo mali dio Albanije. 

Tema ovogodišnjeg obilježavanja Svjetskog dana voda 22. marta bilo je istraživanje kako 
iskoristiti prirodu za savladavanje izazova u oblasti voda u 21. vijeku. Štete nanesene okolišu, 
zajedno s klimatskim promjenama, uzrokuju krizu vezanu za vode koju vidimo širom svijeta. 
Posljedice poplava, suša i zagađenja voda pogoršane su degradiranom vegetacijom, zemljištem, 
rijekama i jezerima. Prirodna rješenja imaju potencijal da riješe mnoge izazove u oblasti voda. 
Zasadi novih šuma, ponovo povezivanje rijeka s plavnim područjima i obnavljanje močvara, 
pomoći će u dovođenju do rebalansa ciklusa vode i poboljšanja ljudskog zdravlja i životnih 
uslova. 

Kako bi se na što živopisniji način prikazala bogatstva prirode, voda, biološka raznolikost i životi 
ljudi u slivu Save, Međunarodna komisija za sliv rijeke Save raspisuje foto konkurs na temu 
„SLIV RIJEKE SAVE – PRIRODA ZA VODE“. Cilj je putem fotografija Save, jezera u slivu 
i njenih pritoka, prirode i okruženja, kao i implementiranih rješenja temeljenih na pristupu 
povezanom s prirodom, prikazati prednosti i izazove življenja u slivu Save. 

Od pristiglih fotografija biće nagrađeno 5 fotografija, dok će 60 izabranih fotografija biti  
izloženo na Sedmom sastanku strana Okvirnog sporazuma o slivu rijeke Save, 7. juna 2018. na 
Bledu (Slovenija).   

 

 

PRAVILA FOTO KONKURSA 

 

1. Organizator konkursa  

Konkurs organizira Međunarodna komisija za sliv rijeke Save sa sjedištem u Zagrebu, Kneza 
Branimira 29. 

Međunarodna komisija za sliv rijeke Save osnovana je Okvirnim sporazumom o slivu rijeke Save 
čije su potpisnice: Bosna i Hercegovina, Republika Hrvatska, Republika Slovenija i Republika 
Srbija. Mandat i odgovornosti Savske komisije odražavaju ambiciozni pristup država strana u cilju 
efikasnog provođenja navedneog Okvirnog sporazuma o slivu rijeke Save čiji su glavni ciljevi: 
uspostava međunarodnog režima plovidbe rijekom Savom i njenim plovnim pritokama, 



uspostava održivog upravljanja vodama, preduzimanje mjera za sprečavanje ili ograničavanje 
opasnosti te za smanjivanje i uklanjanje štetnih posljedica, uključujući posljedice poplava, leda, 
suša i slučajeva ispuštanja materija opasnih za vodu.  

  

2. Tema 

Tema foto konkursa je „SLIV RIJEKE SAVE – PRIRODA ZA VODE“, što znači da prijavljene 
fotografije moraju biti snimljene na području sliva rijeke Save.  

Kroz fotografije koje prijavljujete, željeli bismo vidjeti kako vi doživljavate rijeku Savu, njene 
pritoke, jezera u slivu i biološku raznolikost. Fotografije ne moraju nužno prikazivati prirodu, 
nego i rješenja izazova, temeljena na pristupu povezanom s prirodom. Mogu se prijaviti i 
fotografije raznih aktivnosti (turističke, poljoprivredne, industrijske i sl.), koje obogaćuju, ali i one 
koje umanjuju ekološke vrijednosti.  

 

3. Uslovi učestvovanja  

Pravo učešća na konkursu imaju profesionalni fotografi i amateri, bez ikakvih ograničenja.  

Učesnici se prijavljuju popunjavanjem Prijavnice za učešće na konkursu, čime automatski 
prihvataju uslove konkursa. 

 

4. Sadržaj i dostava prijava na konkurs 

Prijave na konkurs moraju sadržavati 1-10 fotografija te popunjenu Prijavnicu.  

Fotografije se šalju u digitalom obliku, a naziv svake digitalne fotografije treba sadržavati prezime 
i ime autora, redni broj pod kojim je fotografija navedena u Prijavnici te naziv fotografije (npr. 
Markovic Marko_1_Svitanje na Savi). 

U Prijavnici je, osim podataka o samom autoru, potrebno upisati naziv fotografije te godinu i 
lokaciju na kojoj je fotografija snimljena. Može se dodati i kratak komentar. 

Fotografije i popunjenu Prijavnicu potrebno je poslati organizatoru konkursa putem dropbox 
link-a https://www.dropbox.com/request/CRli6BkqzuplFB11ZcfZ najkasnije do 11. maja 2018. 

 

5. Zahtjevi u pogledu fotografija 

Fotografije mogu biti u boji ili monohromatske. 

Format fotografije mora biti .jpg, minimalna dimenzija duže strane je 1920px, a veličina 
fotografije ne smije prelaziti 5MB. 

Fotografije moraju biti izvorne, bez intervencija u vidu montaže ili grafičke obrade djela, koje 
mijenjaju kompoziciju i elemente. Nije dozvoljena obrada fotografija, osim osnovne digitalne 
obrade, poput uobičajene korekcije boje/kontrasta. 

 

6. Ocjenjivanje fotografija 

Pri odabiru najboljih fotografija, ocjenjivački žiri vrednovaće kreativnost, izvornost, inovativnost i 
kvalitet fotografije, uzimajući u obzir temu konkursa.   

 

 

https://www.dropbox.com/request/CRli6BkqzuplFB11ZcfZ


7. Nagrade 

Ukupno se dodjeljuje pet novčanih nagrada. Nagrada autoru najbolje fotografije iznosi 945,00 
EUR, nagrada za drugo mjesto je 594,00 EUR, a na trećem mjestu će biti tri fotografije čiji autori 
će dobiti nagrade u iznosu od po 97,70 EUR. 

Datum i način dodjele nagrada biće utvrđeni naknadno. 

 

8. Autorska prava, korištenje fotografija i odgovornost 

Organizator ne preuzima nikakvu odgovornost za bilo kakve sporove vezane za vlasništvo, 
odnosno za autorska prava nad fotografijama koje učesnici pošalju organizatoru radi učešća na 
konkursu. 

Organizator ne snosi nikakvu odgovornost u slučaju da učesnici konkursa pošalju fotografije nad 
kojima nisu nosioci autorskog prava ili na drugi način zloupotrebe tuđa prava. 

Autorska i srodna prava pripadaju učesnicima. Organizator stiče pravo trajnog korištenja 
fotografija prijavljenih u okviru konkursa u neprofitabilne svrhe bez plaćanja naknade autoru. 

Organizator se obavezuje da će prilikom svakog korištenja fotografija navoditi autora i naziv 
fotografije.  

 

9. Objava rezultata konkursa 

Popis 5 nagrađenih fotografija i fotografija izabranih za izlaganje na Sedmom sastanku strana 
Okvirnog sporazuma o slivu rijeke Save biće objavljen 25. maja 2018. na web stranici 
Međunarodne komisije za sliv rijeke Save (www.savacommission.org). 

 

10. Osoba za kontakt 

Za više informacija o foto konkursu možete se obratiti Ani Marinić (tel. +385-1-4886960, e-mail: 
isrbc@savacommission.org) u Sekretarijatu Međunarodne komisije za sliv rijeke Save. 

